
MËSIMI 39 

 

1. Kush ishte udhëheqësi i ri i izraelitëve që kishte 

zgjedhur Perëndia për të zëvendësuar Moisiun? 

-Jozueu. 

 

2. A e mbajti Perëndia premtimin e Tij për t’u dhënë 

pasardhësve të Abrahamit tokën e Kananit? 

-Po. 

 

3. Pasi Jozueu vdiq, çfarë bënë izraelitët? 

-Izraelitët e mohuan Perëndinë dhe u bënë shumë të këqij. 

-Ata bënë idhuj dhe adhuruan idhujt në vend të Perëndisë. 

 

4. Kush i mashtroi izraelitët në mënyrë që ata të mohonin 

Perëndinë dhe të adhuronin idhujt? 

-Satani. 

 

5. Nëse ne adhurojmë ndonjë njeri apo diçka tjetër përveç 

Perëndisë, atëherë kë po adhurojmë ne? 

-Satanin. 

 

6. Pse i bën Satani njerëzit që të adhurojnë idhujt? 

-Sepse Satani e urren Perëndinë dhe nuk do që ndonjë 

njeri ta adhurojë Atë. 

-Sepse Satani i urren të gjithë njerëzit dhe nuk do që 

ndonjë të shpëtohet nga Perëndia. 

 

 7. Si i dënoi Perëndia izraelitët për shkak se adhuronin  

idhujt? 

-Perëndia dërgoi armiqtë e izraelitëve që të vinin dhe të 

shkatërronin të gjitha prodhimet e tyre. 

-Perëndia dërgoi armiqtë e izraelitëve që të vinin dhe të 

vidhnin të gjitha bagëtitë e tyre. 

-Perëndia dërgoi armiqtë e izraelitëve që të vinin dhe t’i 

bënin ata skllevërit e tyre. 

 

8. Kur izraelitët i rrëfenin mëkatet e tyre dhe i kërkonin 

Perëndisë që t’i shpëtonte ata, çfarë bënte Perëndia? 

-Kur izraelitët i rrëfenin mëkatet e tyre dhe i kërkonin 

Perëndisë që t’i shpëtonte ata, Ai do të zgjidhte burra dhe 

gra mes tyre që do t’i udhëhiqnin ata për të mundur 

armiqtë e tyre. 

 

9. Si quheshin këta burra dhe gra që zgjodhi Perëndia mes 

izraelitëve për t’i udhëhequr ata që të mundnin armiqtë e 

tyre? 

-Gjyqtarë. 

 

10. Pse Perëndia akoma i donte dhe i mbronte izraelitët? 

-Sepse Perëndia i premtoi Abrahamit, Isakut dhe Jakobit 

që do të kishin shumë pasardhës që do të bëheshin një 

komb i madh. 

-Sepse Perëndia premtoi të dërgonte Shpëtimtarin me anë 

të pasardhësve të izraelitëve. 

-Sepse Perëndia premtoi të dërgonte mesazhin e Tij, 

Biblën, me anë të pasardhësve të izraelitëve. 

 

11. Kush ishte gjyqtari i fundit i izraelitëve që zgjodhi 

Perëndia? 

-Samueli. 

12. Përpara se Samueli të vdiste, çfarë i kërkuan izraelitët 

Samuelit të bënte? 

-Izraelitët i kërkuan Samuelit që të zgjidhte një mbret që 

t’i udhëhiqte ata. 
 

13. Pse e mërziti kjo gjë Samuelin? 

-Samueli u mërzit sepse izraelitët po mohonin Perëndinë si 

mbretin e tyre. 
 

-Perëndia zgjodhi Saulin për të qenë mbreti i parë i 

izraelitëve. 
 

-Për shkak se Perëndia e zgjodhi Saulin, Ai donte që Sauli 

t’i bindej Atij. 
 

-Por Sauli nuk iu bind Perëndisë. 
 

-Prandaj, Samueli i tha Saulit që Perëndia kishte zgjedhur 

një njeri tjetër që të bëhej mbreti i izraelitëve. 
 

Le të lexojmë 1 Samuelit 13:13-14 
 

13-Atëherë Samueli i tha Saulit: "Ti ke vepruar pa 

mend; nuk ke respektuar urdhërimin që ZOTI, Perëndia yt, 

të kishte dhënë. Në fakt ZOTI do të vendoste për gjithnjë 

mbretërinë tënde mbi Izraelin. 

14-Tani përkundrazi mbretëria jote nuk ka për të 

vazhduar, ZOTI ka kërkuar një njeri simbas zemrës së tij, 

dhe ZOTI e ka caktuar princ të populli të tij, sepse ti nuk 

ke respektuar atë që ZOTI të pati urdhëruar". 
 

-Kur Sauli nuk iu bind Perëndisë kë zgjodhi Perëndia që të  

bëhej mbreti tjetër i izraelitëve? 

-Davidin. 

 

-Perëndia zgjodhi Davidin që të bëhej mbreti i dytë i 

izraelitëve. 

 

Le të lexojmë 1 Samuelit 16:1 & 13 

 

1-ZOTI i tha Samuelit: "Deri kur do të mbash zi për 

Saulin, kurse unë e kam hedhur poshtë që mos mbretërojë 

mbi Izrael? Mbushe me vaj bririn tënd dhe nisu; po të 

dërgoj tek Isai, Betlemiti, sepse kam zgjedhur një mbret 

midis bijve të tij". 

13-Atëherë Samueli mori bririn e vajit dhe e vajosi 

para vëllezërve të tij; që nga ajo ditë Fryma e ZOTIT zbriti 

te Davidi. Pastaj Samueli u ngrit dhe shkoi në Ramah. 

 

-Pasi vdiq Sauli, të gjithë izraelitët erdhën te Davidi që ta 

bënin atë mbret. 

 

Le të lexojmë 2 Samuelit 5:1-4 

 

1-Atëherë tërë fiset e Izraelit erdhën te Davidi në 

Hebron dhe i thanë: "Ne jemi kocka dhe mishi yt. 

2-Edhe në të kaluarën, kur Sauli mbretëronte mbi ne, 

ishe ti që udhëhiqje dhe e çoje në rrugë të drejtë Izraelin. 

ZOTI të ka thënë: "Ti do të ushqesh popullin tim, Izraelin, 

ti do të jesh princ që do të sundojë mbi Izraelin"". 

3-Kështu tërë pleqtë e Izraelit erdhën te mbreti në 

Hebron dhe mbreti David lidhi një aleancë me ta në 

Hebron para ZOTIT, dhe ata e vajosën Davidin mbret të  

Izraelit. 

4-Davidi ishte tridhjetë vjeç kur filloi të mbretërojë dhe 

mbretëroi dyzet vjet. 

 

-Sauli dhe Davidi nuk ishin njësoj. 

 

-Sauli nuk besonte që ai kishte lindur në mëkat i ndarë nga 

Perëndia. 

 

-Davidi e dinte që ai kishte lindur në mëkat i ndarë nga 

Perëndia. 

 

-Sauli nuk besonte që Perëndia i dënon të gjitha mëkatet. 

 

-Davidi e dinte që Perëndia i dënon të gjitha mëkatet. 

 

-Sauli nuk besonte që vetëm Perëndia mund ta shpëtonte 

atë. 

 

-Davidi e dinte që vetëm Perëndia mund ta shpëtonte atë. 

 

-Sauli nuk besonte në premtimin e Perëndisë për të 

dërguar Shpëtimtarin. 

 

-Davidi e dinte që Perëndia do ta dërgonte Shpëtimtarin 

për ta shpëtuar atë nga Satani dhe vdekja. 

 

-Për shkak se Davidi besonte në Perëndinë, ai i shkroi 

shumë këngë adhurimi Perëndisë. 

 

-Davidi shkroi shumë këngë adhurimi për Perëndinë të  

cilat tani janë në Librin e Perëndisë, Biblën. 

 
-Për shkak se Davidi ishte mbreti i izraelitëve, ai kishte 

shumë pasuri. 

 
-Për shkak se Davidi ishte mbreti i izraelitëve, ai ndërtoi 

një shtëpi të madhe prej guri, druri, ari dhe argjendi. 

 
-Një ditë, Davidi filloi të mendonte për shtëpinë e tij dhe 

për tendën e Perëndisë. 

 
Le të lexojmë 2 Samuelit 7:1-3 

 
1-Ndodhi që, kur mbreti u vendos në shtëpinë e tij dhe 

ZOTI i siguroi paqe nga të gjithë armiqtë që e rrethonin, 

2-mbreti i tha profetit Nathan: "Shiko, unë banoj në një 

shtëpi prej kedri, por arka e Perëndisë ndodhet poshtë një 

çadre". 

3-Nathani iu përgjigj mbretit: "Shko, bëj gjithçka ke në 

zemër, sepse ZOTI është me ty". 

 
-Pasi David mbaroi së ndërtuari shtëpinë e tij, çfarë donte 

të bënte ai? 

 
-Davidi donte të ndërtonte një shtëpi për Perëndinë. 

 
-A kishte nevojë Perëndia për shtëpi që të jetonte në të? 

-Jo. 

-Perëndia është kudo gjithmonë dhe nuk ka nevojë për 

shtëpi që të jetojë në të. 

 

-Megjithëse Perëndia nuk ka nevojë për shtëpi që të jetojë 

në të, Perëndia u kënaq kur Davidi mendoi për Të. 

 

-Atëherë çfarë i tha Perëndia Davidit? 

 

Le të lexojmë 2 Samuelit 7:12-13a 

 

12-[ZOTI tha] “Kur t'i kesh mbushur ditët e tua dhe të 

jesh duke pushuar bashkë me etërit e tu, unë do të ngre 

mbas teje pasardhësit e tu që do të dalin nga barku yt dhe 

do të vendos mbretërinë tënde. 

13-Ai do të ndërtojë një shtëpi në Emrin tim”. 

 

-Megjithëse Perëndia u kënaq kur Davidi mendoi për Të, 

Perënida tha që nuk do të ishte Davidi ai që do t’i 

ndërtonte një shtëpi Atij. 

 

-Kush do të ishte ai që do t’i ndërtonte një shtëpi 

Perëndisë? 

-Djali i Davidit. 

 

-Për shkak se Davidi i besonte Perëndisë, Perëndia i bëri 

një premtim Davidit. 

 

-Ja se çfarë i premtoi Perëndia Davidit: 

 

Le të lexojmë 2 Samuelit 7:16 

16-[ZOTI i tha Davidit] “Shtëpia jote dhe mbretëria 

jote do të bëhen të qëndrueshme për gjithnjë para meje, 

dhe froni yt do të jetë i qëndrueshëm për gjithnjë". 

 

-Cili ishte premtimi i madh që i bëri Perëndia Davidit? 

 

-Perëndia premtoi që Ai do të dërgonte Shpërtimtarin 

nëpërmjet pasardhësve të Davidit. 

 

-Ky premtim që Perëndia i bëri Davidit është i njëjti 

premtim që Perëndia i bëri Abrahamit, Isakut dhe Jakobit. 

 

-Perëndia do të dërgonte Shpëtimtarin që do të ishte mbret 

përjetë. 

 

-A e harroi Perëndia premtimin e Tij për të dërguar 

Shpëtimtarin? 

-Jo. 

 

-Perëndia gjithmonë e kujtoi premtimin e Tij për të 

dërguar Shpëtimtarin për të na shpëtuar ne nga mëkati, 

vdekja dhe Satani. 

 

-Perpara se të vdiste Davidi, ai bëri shumë përgatitje për 

ndërtimin e shtëpisë për Perëndinë. 

 

-Pastaj, Davidi ia dha djalit të tij, Solomonit, punën e 

ndërtimit të shtëpisë për Perëndinë. 

 

Le të lexojmë 1 Kronikave 22:5-6 

5-Davidi thoshte: "Salomoni, biri im, është i ri dhe i 

mungon përvoja; shtëpia që do t'i ndërtohet Zotit ka për të 

qenë jashtëzakonisht madhështore dhe do të fitojë famë e 

lavdi në të gjitha vendet; prandaj kam për të bërë 

përgatitjet e duhura për të". Kështu Davidi, para se të 

vdiste, bëri përgatitje të mëdha. 

6-Pastaj thirri birin e tij Salomonin dhe e urdhëroi të 

ndërtonte një shtëpi për Zotin, Perëndinë e Izraelit. 

 
-Pastaj, Davidi vdiq dhe djali i tij, Solomoni, u bë mbreti i 

izraelitëve. 

 
Le të lexojmë 1 Kronikave 29:26-28 

 
26-Davidi, bir i Isait, mbretëronte mbi tërë Izraelin. 

27-Ai mbretëroi dyzet vjet mbi Izraelin: shtatë vjet në 

Hebron dhe tridhjet e tre vjet në Jeuzalem. 

28-Vdiq shumë plak, i ngopur me ditë, me pasuri dhe 

lavdi. Në vend të tij mbretëroi i biri, Salomoni. 

 
-Pasi Solomoni u bë mbret i Izraelit, çfarë bëri ai? 

 
Le të lexojmë 2 Kronikave 2:1a 

 
1a-Pastaj Salomoni vendosi të ndërtojë një tempull në 

emër të ZOTIT. 

 
-Ashtu si i kishte thënë i ati, Mbreti David, Solomoni  

 

 



 10 

ndërtoi një shtëpi për Perëndinë. 

 

-Shtëpia që Solomoni ndërtoi për Perëndinë quhej tempull. 

-Solomoni e ndërtoi tempullin në qytetin e Jeruzalemit. 

 

-Qyteti i Jeruzalemit ishte një qytet i madh në Kanan ku 

jetonin shumë izraelitë. 

 

-Një mur i madh guri e rrethonte qytetin e Jeruzalemit për 

ta mbrojtur nga armiqtë e izraelitëve. 

 

-Tempulli që Solomoni ndërtoi për Perëndinë ishte si 

tenda që izraelitët ndërtuan për Perëndinë në shkretëtirë. 

 

-Tenda e Perëndisë kishte një dhomë të parë që quhej 

Dhoma e Shenjtë. 

 

-Tempulli gjithashtu kishte një dhomë të parë që quhej 

Dhoma e Shenjtë. 

 

-Tenda e Perëndisë kishte një dhomë të dytë që quhej 

Dhoma Shumë e Shenjtë. 

 

-Tempulli gjithashtu kishte një dhomë të dytë që quhej 

Dhoma Shumë e Shenjtë. 

 

-Tenda e Perëndisë kishte një perde që i ndante të dyja 

dhomat. 

 

-Tempulli gjithashtu kishte një perde që i ndante të dyja  

dhomat. 
 

-Për shkak se Perëndia është i shenjtë dhe urren të gjithë 

mëkatin, kryeprifti ishte në gjendje që të hynte në Dhomën 

Shumë të Shenjtë vetëm një herë në vit. 
 

-Për shkak se Perëndia është i shenjtë dhe urren të gjithë 

mëkatin, kryeprifti duhet të sillte gjakun e kafshëve në 

Dhomën Shumë të Shenjtë dhe të spërkaste gjakun mbi 

Arkën e Besëlidhjes. 
 

-Çfarë do të bënte Perëndia kur Ai të shikonte gjakun që 

kryeprifti e kishte spërkatur mbi Arkën e Besëlidhjes? 
 

-Perëndia tha që Ai do ta mbante dënimin e Tij për 

mëkatet e njerëzve edhe për një vit më shumë derisa të 

bëhej një pagesë më e mirë për to. 
 

-A ishte e mundur që gjaku i kafshëve të paguante për 

mëkatet e izraelitëve? 

-Jo. 
 

-Pse nuk ishte e mundur që gjaku i kafshëve të paguante 

për mëkatet e izraelitëve? 
 

-Sepse mëkati duhej paguar nga vdekja e mëkatarit. 
 

-Pasi Solomoni vdiq, izraelitët nuk ranë dakort se kush do 

të ishte mbreti tjetër. 
 

-Prandaj, dymbëdhjetë fiset e Izraelit u ndanë dhe u bënë 

dy kombe.  

-Dhjetë fiset e veriu u bënë një komb. 

 

-Dy fiset e jugut u bënë një komb tjetër. 

 

-Dhjetë fiset e veriut u quajtën Izrael. 

 

-Dy fiset e jugut u quajtën Juda. 

 

-Shumë mbretër mbretëruan mbi Izraelin dhe shumë 

mbretër mbretëruan mbi Judën. 

 

-Shumica e mbretërve nuk i besonin Perëndisë. 

 

-Vetëm pak mbretër i besonin Perëndisë. 


